
Shri Datta Hridaya Stotram

ಶ್ರೀದತ್ತಹೃದಯಸ್ತೋತ್ರಂ

ಶ್ರೀಗಣೇಶಾಯ ನಮಃ .
ಅಥ ಶ್ರೀದತ್ತಹೃದಯ ಪ್ರಾರಂಭಃ .
ಶ್ರೀಪಾರ್ವತ್ಯುವಾಚ -

ದೇವ ಶಂಕರ ಸರ್ವೇಶ ಭಕ್ತಾನಾಮಭಯಪ್ರದ ..

ವಿಜ್ಞಪ್ತಿಂ ಶೃಣು ಮೇ ಶಂಭೋ ನರಾಣಾಂ ಹಿತಕಾರಣಂ .. 1..

ಈಶ್ವರ ಉವಾಚ -

ವದ ಪ್ರಿಯೇ ಮಹಾಭಾಗೇ ಭಕ್ತಾನುಗ್ರಹಕಾರಿಣಿ .. 2..

ಪಾರ್ವತ್ಯುವಾಚ -

ದೇವದೇವಸ್ಯ ದತ್ತಸ್ಯ ಹೃದಯಂ ಬ್ರೂಹಿ ಮೇ ಪ್ರಭೋ ..

ಸರ್ವಾರಿಷ್ಟಹರಂ ಪುಣ್ಯಂ ಜನಾನಾಂ ಮುಕ್ತಿಮಾರ್ಗದಂ .. 3..

ಈಶ್ವರ ಉವಾಚ -

ಶೃಣು ದೇವಿ ಮಹಾಭಾಗೇ ಹೃದಯಂ ಪರಮಾದ್ಭುತಂ .. 4..

ಅಸ್ಯ ಶ್ರೀದತ್ತಾತ್ರೇಯಹೃದಯಸ್ತೋತ್ರಮಂತ್ರಸ್ಯ,
ಶ್ರೀಭಗವಾನ್ ಈಶ್ವರೋ ಋಷಿಃ,ಅನುಷ್ಟುಪ್ ಛಂದಃ,
ಶ್ರೀಚಿತ್ಸ್ವರೂಪೀ ದತ್ತಾತ್ರೇಯೋ ದೇವತಾ,
ಓಂ ಬೀಜಂ,ಹ್ರೀಂ ಶಕ್ತಿಃ, ಕ್ರೌಂ ಕೀಲಕಂ,
(ಮಮಾಭೀಷ್ಟ)ದತ್ತಪ್ರಸಾದಸಿದ್ಧ್ಯರ್ಥೇ ಜಪೇ ವಿನಿಯೋಗಃ ..
ಅಥ ಕರನ್ಯಾಸಃ .
ಓಂ ದ್ರಾಂ ಅಂಗುಷ್ಠಾಭ್ಯಾಂ ನಮಃ .
ಓಂ ದ್ರೀಂ ತರ್ಜನೀಭ್ಯಾಂ ನಮಃ .
ಓಂ ದ್ರೂಂ ಮಧ್ಯಮಾಭ್ಯಾಂ ನಮಃ .
ಓಂ ದ್ರೈಂ ಅನಾಮಿಕಾಭ್ಯಾಂ ನಮಃ .
ಓಂ ದ್ರೌಂ ಕನಿಷ್ಠಿಕಾಭ್ಯಾಂ ನಮಃ .
ಓಂ ದ್ರಃ ಕರತಲಕರಪೃಷ್ಠಾಭ್ಯಾಂ ನಮಃ ..
ಅಥ ಅಂಗನ್ಯಾಸಃ .
ಓಂ ದ್ರಾಂ ಹೃದಯಾಯ ನಮಃ .

1

ಓಂ ದ್ರೀಂ ಶಿರಸೇ ಸ್ವಾಹಾ ..

ಓಂ ದ್ರೂಂ ಶಿಖಾಯೈ ವಷಟ್ ..

ಓಂ ದ್ರೈಂ ಕವಚಾಯ ಹುಂ ..

ಓಂ ದ್ರೌಂ ನೇತ್ರತ್ರಯಾಯ ವೌಷಟ್ ..

ಓಂ ದ್ರಃ ಅಸ್ತ್ರಾಯ ಫಟ್ ..

ಓಂ ಭೂರ್ಭುವಃ ಸ್ವರೋಮಿತಿ ದಿಗ್ಬಂಧಃ ..
ಧ್ಯಾನಂ .

ಬಾಲಚಂದ್ರಸುಶುಭೇ ಚ ಕಿರೀಟೇ ಪುಷ್ಪಹಾರಮಣಿಯುಕ್ತವಕ್ಷಕಂ
ಪೀತವಸ್ತ್ರಪರಿಶೋಭಿತಮಧ್ಯಂ ಪ್ರಣಮಾಮ್ಯನುಸುಯೋದ್ಭವದತ್ತಂ .. 1..

ದತ್ತಂ ಸನಾತನಂ ನಿತ್ಯಂ ನಿರ್ವಿಕಲ್ಪಂ ನಿರಾಮಯಂ .

ಹರಿಂ ಶಿವಂ ಮಹಾದೇವಂ ಸರ್ವಭೂತೋಪಕಾರಕಂ .. 2..

ನಾರಾಯಣಂ ಮಹಾವಿಷ್ಣುಂ ಸರ್ಗಸ್ಥಿತ್ಯಂತಕಾರಿಣಂ .

ನಿರಾಕಾರಂ ಚ ಸರ್ವೇಶಂ ಕಾರ್ತವೀರ್ಯ ವರಪ್ರದಂ .. 3..

ಅತ್ರಿಪುತ್ರಂ ಮಹಾತೇಜಂ ಮುನಿವಂದ್ಯಂ ಜನಾರ್ದನಂ .

ದ್ರಾಂಬೀಜಂ ವರದಂ ಶುದ್ಧಂ ಹ್ರೀಂ ಬೀಜೇನ ಸಮನ್ವಿತಂ .. 4..

ಶರಣ್ಯಂ ಶಾಶ್ವತಂ ಯುಕ್ತಂ ಮಾಯಯಾ ಚ ಗುಣಾನ್ವಿತಂ .

ತ್ರಿಗುಣಂ ತ್ರಿಗುಣಾತೀತಂ ತ್ರಿಯಾಮಾಪತಿಮೌಲಿಕಂ .. 5..

ರಾಮಂ ರಮಾಪತಿಂ ಕೃಷ್ಣಂ ಗೋವಿಂದಂ ಪೀತವಾಸಸಂ .

ದಿಗಂಬರಂ ನಾಗಹಾರಂ ವ್ಯಾಘ್ರಚರ್ಮೋತ್ತರೀಯಕಂ .. 6..

ಭಸ್ಮಗಂಧಾದಿಲಿಪ್ತಾಂಗಂ ಮಾಯಾಮುಕ್ತಂ ಜಗತ್ಪತಿಂ .

ನಿರ್ಗುಣಂ ಚ ಗುಣೋಪೇತಂ ವಿಶ್ವವ್ಯಾಪಿನಮೀಶ್ವರಂ .. 7..

ಧ್ಯಾತ್ವಾ ದೇವಂ ಮಹಾತ್ಮಾನಂ ವಿಶ್ವವಂದ್ಯಂ ಪ್ರಭುಂ ಗುರುಂ .

ಕಿರೀಟಕುಂಡಲಾಭ್ಯಾಂ ಚಯುಕ್ತಂ ರಾಜೀವಲೋಚನಂ .. 8..

ಚಂದ್ರಾನುಜಂ ಚಂದ್ರವಕ್ತ್ರಂ ರುದ್ರಂ ಇಂದ್ರಾದಿವಂದಿತಂ .

ಅನುಸೂಯಾಕಲತ್ರಂ ಚ ದಿನೇಶಮಮರಾಧಿಪಂ .. 9..

ಯೋಗೀಶ ದೇವದೇವೇಶ ಅಬ್ಜಜನ್ಮಾದಿವಂದಿತ .

ನಾರಾಯಣ ವಿರೂಪಾಕ್ಷ ದತ್ತಾತ್ರೇಯಾ ನಮೋಽಸ್ತು ತೇ .. 10..

ಅನಂತ ಕಮಲಾಕಾಂತ ಔದುಂಬರಸ್ಥಿತ ಪ್ರಭೋ .

ನಿರಂಜನ ಮಹಾಯೋಗಿನ್ ದತ್ತಾಯೇತ್ರ ನಮೋಽಸ್ತು ತೇ .. 11..

ಮಹಾಬಾಹೋ ಮುನಿಮಣೇ ಸರ್ವವಿದ್ಯಾವಿಶಾರದ .

ಸ್ಥಾವರಂ ಜಂಗಮಾನಾಂ ಚ ದತ್ತಾತ್ರೇಯ ನಮೋಽಸ್ತು ತೇ .. 12..

ಐಂದ್ರ್ಯಾಂ ತ್ರಾತು ಮಹಾವೀರ್ಯೋ ವನ್ಹ್ಯಾಂ ಪ್ರಣವಪೂರ್ವಕಂ .

ಯಾಮ್ಯಾಂ ದತ್ತಾತ್ರಯೋ ರಕ್ಷೇನ್ನೈರೃತ್ಯಾಂ ಭಕ್ತವತ್ಸಲಃ .. 13..
ಪ್ರತೀಚ್ಯಾಂ ಪಾತುಯೋಗೀಶೋಯೋಗಿನಾಂ ಹೃದಯೇ ಸ್ಥಿತಃ .
ಆನಿಲ್ಯಾಂ ವರದಃ ಶಂಭುಃ ಕೌಬೇರ್ಯಾಂ ಜಗತಃ ಪ್ರಭುಃ .. 14..
ಏಕಾಕ್ಷರೋ ಮಹಾಮಂತ್ರಃ ಸರ್ವಮಂತ್ರೇಷು ವಿಶ್ರುತಃ .
ಅಷ್ಟಾಕ್ಷರಃ ಸರ್ವಸಿದ್ಧಿಃ ಸರ್ವತಂತ್ರೇಷು ಗೋಪಿತಃ .. 15..
ಈಶಾನ್ಯಾಂ ಪಾತು ಮೇ ರಾಮೋಊರ್ಧ್ವಂ ಪಾತು ಮಹಾಮುನಿಃ .
ಷಡಕ್ಷರೋ ಮಹಾಮಂತ್ರಃ ಪಾತ್ವಧಸ್ತಾಜ್ಜಗತ್ಪಿತಾ .. 16..

ಏವಂ ಪಂಕ್ತಿದಶೋ ರಕ್ಷೇದ್ಯದುರಾಜವರಪ್ರದಃ .
ಅಕಾರಾದಿಕ್ಷಕಾರಾಂತಂ ಸದಾ ರಕ್ಷೇದ್ವಿಭುಃ ಸ್ವಯಂ .. 17..

ಆದಿನಾಥಸ್ಯ ದತ್ತಸ್ಯ ಹೃದಯಂ ಸರ್ವಕಾಮದಂ .

ದತ್ತಂ ದತ್ತ ಪುನರ್ದತ್ತಂಯೋವದೇದ್ಭಕ್ತಿಸಂಯುತಃ .. 18..
ತಸ್ಯ ಪಾಪಾನಿ ಸರ್ವಾಣಿ ಕ್ಷಯಂಯಾಂತಿ ನ ಸಂಶಯಃ .
ಯಾ ಇದಂ ಪಠತೇ ನಿತ್ಯಂ ಹೃದಯಂ ಸರ್ವಕಾಮದಂ .. 19..

ಪಿಶಾಚಶಾಕಿನೀಭೂತಾಡಾಕಿನೀ ಶಾಕಿನೀ ತಥಾ .

ಬ್ರಹ್ಮರಾಕ್ಷಸವೇತಾಲಾಝೋಟಿಂಗಾ ಬಾಲಭೂತಕಾಃ .. 20..
ಗಚ್ಛಂತಿ ಪಠನಾದ್ದೇವಿ ನಾತ್ರ ಕಾರ್ಯಾ ವಿಚಾರಣಾ .

ಅಪವರ್ಗಪ್ರದಂ ಸಾಕ್ಷಾತ್ ಮನೋರಥಪ್ರಪೂರಕಂ .. 21..

ಏಕವಾರಂ ದ್ವಿವಾರಂ ಚ ತ್ರಿವಾರಂ ಚ ಪಠೇನ್ನರಃ .
ಜನ್ಮಮೃತ್ಯುಂ ಚ ದುಃಖಂ ಚ ಸುಖಂ ಪ್ರಾಪ್ನೋತಿ ಭಕ್ತಿಮಾನ್ .. 22..

ಗೋಪನೀಯಂ ಪ್ರಯತ್ನೇನ ಜನನೀಜಾರವತ್ಪ್ರಿಯೇ .

ನದೇಯಂ ದುರ್ಹೃದೇ ಸ್ತೋತ್ರಂ ಹೃದಯಾಖ್ಯಂ ಚ ಭಾಮಿನಿ .. 23..

ಗುರುಭಕ್ತಾಯ ದಾತವ್ಯಂ ಅನ್ಯಥಾ ನಪ್ರಕಾಶಯೇತ್ .

ತವ ಸ್ನೇಹಾಚ್ಚ ಕಥಿತ ಭಕ್ತಿಂ ಜ್ಞಾತ್ವಾ ಮಯಾ ಶುಭೇ .. 24..

ದತ್ತಾತ್ರೇಯಸ್ಯ ಕೃಪಯಾ ಸಭವೇದ್ದೀರ್ಘಮಾಯುಕಃ .. 25..
ಇತಿ ಶ್ರೀರುದ್ರಯಾಮಲೇ ಶಿವಪಾರ್ವತೀಸಂವಾದೇ ದತ್ತಹೃದಯಸ್ತೋತ್ರಂ
ಸಂಪೂರ್ಣಂ ..

